
Annotatsiya 

Maqolada Farg‘ona viloyatida shakllangan sug‘oriladigan och tusli bo‘z tuproqlarning kimyoviy makroelement 
tarkibi aniqlangan va ularning fon miqdorlari ishlab chiqilgan hamda ushbu elementlarni geokimyoviy xususiyatlarini 
ularning miqdorlariga bog‘liq ravishda tadqiq qilingan. Shuningdek, ushbu tuproqlarni unumdorligini tadqiq etish 
maqsadida tuproq genetik qatlamlarida Na, K, Ca, Fe, Rb, Sr, Ba kabi elementlarni migratsiyasi, akkumulyatsiyasi va 
boshqa geokimyoviy xususiyatlari o‘rganilgan. 

Аннотация 
В статье приведены химический элементный состав макроэлементов орошаемых светлых 

сероземов сформировавшихся на территории Ферганской области и установлены их фоновые содержания, а 
также изучены геохимические свойства этих элементов в зависимости от их содержания. Также в цельях 
изучения плодородия этих почв в генетических горизонтах изучались миграция, аккумуляция и другие 
геохимические особенности макроэлементов, таких как Na, K, Ca, Fe, Rb, Sr, Ba. 

Abstract 
In this article, it's determined the chemical macroelement composition of irrigated light calcisols formed in 

Fergana region. Their background quantities were worked out and the geochemical properties of these elements were 
studied depending on their quantities. Also, in order to study the fertility of these soils, the migration, accumulation and 
other geochemical properties of the elements in the genetic layers of the soil were studied. The studied elements are: 
Na, K, Ca, Fe, Rb, Sr, Ba. 

 
Kalit so‘zlar: och tusli bo‘z tuproq, makroelement, akkumulyatsiya, migratsiya, geokimyo, klark 

konsentratsiya, fon. 
Ключевые слова: светлый серозем, макроэлемент, аккумуляция, миграция, геохимия, Кларк 

концентрация, фон. 
Key words: light gray soil, macroelement, accumulation, migration, geochemistry, Clark concentration, 

prototype. 

 
KIRISH 

Jadal rivojlanayotgan hozirgi davrda ko‘pchilik tuproqlar turli ta’sirlar natijasida bir qator 
o‘zgarishlarga yuz tutgan. Ushbu o‘zgarishlarga tuproqlardan dehqonchilikda foydalanish, ularda 
me’yoridan ortiqcha miqdorda chorva mollarini boqish, karyerlar ochish va boshqalar sabab 
bo‘lmoqda. Shuning uchun ham sug‘oriladigan tuproqlarni geokimyoviy nuqtayi nazardan tadqiq 
qilish katta nazariy va amaliy ahamiyat kasb etadi.  

ADABIYOTLAR TAHLILI VA METODOLOGIYA 
Elementlarni migratsiyasi va akkumulyatsiyasi jarayonlarini o‘rganishda A.I.Perelman [1] 

tomonidan ishlab chiqilgan geokimyoviy barerlarning ahamiyati katta bo‘lib, qisqa masofada 
kimyoviy elementlarning migratsiya jadalligini keskin kamayishi va uning natijasida 
konsentratsiyasining ortishiga tushuniladi.  

Bizning landshaft geokimyoviy tadqiqotlarimiz tuproq qatlamlarida makroelementlarni 
akkumulyatsiya, differensiatsiya va boshqa xususiyatlarini o‘rganishga tayangan. 

Bu borada ko‘pchilik tadqiqotchilar tomonidan ilmiy izlanishlar olib borilgan bo‘lib, 
tuproqlarning geokimyoviy xossalari A.I.Perelman [1], M.A.Glazovskaya [2], A.P.Vinogradov [3], 
V.V.Dobrovolskiy [4],G‘.Yuldashev [5, 9], V.Y.Isaqov [6], Sh.Y.Eshpulatov [7], D.M.Xoldarov [8], 
M.T.Isag‘aliyev [9], A.T.Turdaliyev [5, 10, 11] kabi ko‘plab olimlarning tadqiqotlarida o‘z aksini 
topgan. 

Dala tadqiqotlarida V.V.Dokuchayev usulida tadqiqot obyektlaridan olingan tuproq 
namunalarini geokimyoviy tahlil qilishda A.I.Perelman [1], M.A.Glazovskayalarning [2] majmuaviy 
usullaridan foydalanildi. Shuningdek, tuproq tarkibidagi makroelementlarning yalpi miqdorlari 
O‘zRFA Yadro fizikasi institutida neytron-aktivatsion analiz usulida aniqlandi. 

NATIJA VA MUHOKAMA 
Kimyoviy elementlarning miqdorlari har xil tuproqlarda turlicha va yoki o‘zaro yaqin bo‘lishi 

mumkin. Bunday holatlarni tadqiq etilgan, madaniylashganlik darajasi turlicha sug‘oriladigan och 
tusli bo‘z tuproqlarda ko‘rishimiz mumkin (1-jadval). 

1-jadval 
Och tusli bo‘z tuproqlarda makroelementlar miqdorining o‘zgarishi, mg/kg 

Kesma t/r 
Chuqurligi, 

sm 
Na K Ca Fe Rb Sr Ba 

2 I Yangidan 
sug‘oriladigan 

0-19 6760 17000 109000 29600 89 455 550 
19-25 4800 11000 127000 23900 60 320 360 
25-55 5600 13000 146000 21100 65 355 380 
55-98 4800 6750 170000 15100 44 370 370 

5 I Eskidan 
sug‘oriladigan 

0-22 6000 19000 97000 30300 87 350 580 
22-31 5250 17000 98000 33900 94 250 690 
31-55 4700 18000 90400 35200 93 260 680 

55-105 3400 8700 147000 16300 46 270 320 

6 I Yangi 
o‘zlashtirilgan 

0-17 6800 19000 85800 31200 88 330 610 
17-26 2100 12000 142000 24900 65 140 340 
26-70 3500 21000 85000 30600 90 470 460 
70-90 9000 15000 109000 27000 72 270 630 

O‘rtacha 6321 15526 109918 28300 79 300 559 
Litosfera klarki 25000 25000 29600 46500 150 340 650 

 
Ushbu jadvalda keltirilgan ma’lumotlarga ko‘ra, eskidan va yangidan sug‘oriladigan och tusli 

bo‘z tuproqlarning genetik qatlamlarida Na ning miqdori 0,21-1,06 % oralig‘ida tebranadi. Haydov 
qatlamlaridagi miqdori esa 0,676-0,830 % ni tashkil qiladi. Eskidan sug‘oriladigan och tusli bo‘z 
tuproqlarning genetik qatlamlarida natriyning miqdori deyarli bir xil tarzda tabaqalashgan. 

O‘rganilgan och tusli bo‘z tuproqlar tarkibida eng ko‘p miqdor Ca ga to‘g‘ri keladi va tuproq 
qatlamlari bo‘ylab 8,5-14,7 % ni tashkil qiladi, undan keyingi o‘rinlarni Fe va K elementlari 
egallaydi. Keyingi o‘rinda kamayish ko‘rsatkichlari klark miqdorlariga bog‘liq holda Ba, Sr 
elementlariga va oxirgi o‘rinda 0,0044-0,0094 % ko‘rsatkich bilan Rb elementi joylashadi. 

Kaliy elementi aksariyat hollarda och tusli bo‘z tuproqlarning haydov qatlamlarida 
akkumulatsiyalanishi namoyon bo‘ladi, ya’ni 1,7-1,9 % atrofida bo‘lsa, boshqa quyi tuproq 
qatlamlarida bu ko‘rsatkich kam miqdorlarda kuzatiladi. Bu uning kichik biologik doiradagi 
migratsiya va akkumulatsiyasi bilan bog‘liq. 

Tadqiq qilingan tuproq kesmalarining deyarli barcha qatlamlarida Ca elementi miqdori 
litosfera klarkidan bir necha marta katta ekanligini jadval ma’lumotlaridan ko‘rishimiz mumkin. 
Boshqa makroelementlar miqdorlari esa litosfera klarkidan past ko‘rsatchilarni egallaydi. 

Yuqorida keltirilgan makroelementlar miqdorlari ushbu tuproq qatlamlari uchun maxsus fon 
bo‘lib, ular quyidagi ketma-ketlikni tashkil etadi: Ca10,99 > Fe2,83> K1,55> Na0,63 > Ba0,06> Sr0,03> 
Rb0,008 

O‘rganilgan makroelementlarning tuproq kesmalaridagi haydov qatlamlari orasidagi 
miqdorlarini geokimyoviy spektr orqali ko‘radigan bo‘lsak, ushbu tuproq kesmalarining genetik 
qatlamlari o‘rtasidagi farqlar quyidagi 1-rasmda keltirilgan. 

1-rasm. Haydov qatlamlaridagi makroelementlar miqdori geokimyoviy spektri 
Makroelementlarning tuproq qatlamlaridagi akkumulyatsiya va migratsiya xususiyatlarini 

ushbu elementlarni klark konsentratsiyalari miqdorlari orqali aniqlash mumkin bo‘ladi. 
Ma’lumki, yer qobig‘ida tarqoq elementlarni tarqalishini o‘ziga xos xususiyati shundaki, 

ularning miqdori klarklariga qaraganda o‘nlab, yuzlab yoki minglab marotaba ko‘p bo‘lgan 
hududlarni (konlar) hosil qilish qobiliyatidadir. Lekin bunday joylarda tarqoq elementlarning ulushi 
yer qobig‘idagi jami miqdorga nisbatan juda kichik bo‘ladi. Kimyoviy elementlarning ko‘p jinsli 
tarqalishini miqdoriy tavsifini aniqlash uchun V.I.Vernadskiy [12] fanga Klark konsentratsiyasi 
tushunchasini kiritdi.  

O‘rganilgan makroelementlarning migratsiya jarayonlarini tahlil etish maqsadida ularning 
yuqorida keltirilgan ma’lumotlar asosida konsentratsiya klarklari miqdorlarini hisoblab chiqdik. 
Quyidagi 2-jadvalda sug‘oriladigan, madaniylashganlik darajalari turlicha bo‘lgan adir zonasining 
och tusli bo‘z tuproqlari uchun makroelementlarning I.P.Vinogradov tomonidan ishlab chiqilgan 
litosfera klarkiga nisbatan konsentratsiya klarklari miqdorlari berilgan.  

2-jadval 
Makroelementlarning konsentratsiya klarki (litosfera klarkiga nisbatan) 

Kesma 
t/r 

Chuqurligi, 
sm 

Na K Ca Fe Rb Sr Ba 

2 I 
 

0-19 0,27 0,68 3,7 0,6 0,6 1,3 0,85 
19-25 0,19 0,44 4,3 0,5 0,4 0,9 0,55 
25-55 0,22 0,52 4,9 0,5 0,4 1,0 0,58 
55-98 0,19 0,27 5,7 0,3 0,3 1,1 0,57 

 
5 I 

0-22 0,24 0,76 3,3 0,7 0,6 1,0 0,89 
22-31 0,21 0,68 3,3 0,7 0,6 0,7 1,06 
31-55 0,19 0,72 3,1 0,8 0,6 0,8 1,05 
55-105 0,14 0,348 5,0 0,4 0,3 0,8 0,49 

 
6 I 

0-17 0,27 0,76 2,9 0,7 0,6 1,0 0,94 
17-26 0,08 0,48 4,8 0,5 0,4 0,4 0,52 
26-70 0,14 0,84 2,9 0,7 0,6 1,4 0,71 
70-90 0,36 0,6 3,7 0,6 0,5 0,8 0,97 

O‘rtacha 0,25 0,62 3,72 0,62 0,52 0,88 0,86 
Berilgan jadval ma’lumotlaridan ko‘rish mumkinki, Ca ning litosfera klarkiga nisbatan 

konsentratsiya klarki yangidan sug‘oriladigan och tusli bo‘z tuproqlarda eng yuqori miqdorlarni 
tashkil qiladi (2 I-kesma. 55-98 sm.da-5,7), boshqa kesma tuproqlarida esa 2,9-5,0 oralig‘ida 
tebranadi. Qolgan makroelementlarning konsentratsiya klarklari Kk<1 holatga ega, ya’ni ular tuproq 
qatlamlarida akkumuliyatsiyalanmagan.  

2-rasm. Haydov qatlamlaridagi makroelementlarning KK diagrammasi 

Ushbu kimyoviy elementlarning haydov qatlamlaridagi konsentratsiya klarki diagrammalarini 
ko‘radigan bo‘lsak (2-rasm), yangidan sug‘oriladigan tuproqlarning pastki qatlamlarida Ca 
elementining konsentratsiya klarki yuqori, ya’ni 3,7 ni tashkil qiladi. Qolgan kesmalarning genetik 
qatlamlarida ham ushbu elementning KK miqdori 1 dan yuqoriligi kuzatiladi (2,9-5,7). Bu holat bo‘z 
tuproqlar uchun xos hisoblanadi va o‘rganilgan tuproqlarda kalsiyli kuchsiz geokimyoviy provinsiya 
mavjudligidan dalolat beradi. 

XULOSA 
Xulosa qiladigan bo‘lsak, sug‘oriladigan och tusli bo‘z tuproqlarda Ca elementi litosfera va 

tuproq klarklariga nisbatan eng ko‘p miqdorlarni tashkil etishini ko‘rsatdi. 
Kimyoviy elementlarning akkumulyatsiya, migratsiya xususiyatlarini tadqiq qilish orqali 

olingan ma’lumotlardan hamda ushbu tuproqlar uchun ishlab chiqilgan fon miqdorlaridan qishloq 
xo‘jaligi ekinlarini joylashtirish jarayonlarida muhim manba sifatida foydalanish ekinlar hosildorligi 
va sifatini oshirishda ma’lum darajada xizmat qiladi. 

